
Este artigo trata do espolio do patrimonio comun e da resposta da cidadania en defensa dun uso publico e cultural do Castelo
de Monterrei. Esta acropole, situada ao sueste da provincia de Ourense, na raia seca, é a principal vila fortificada de Galicia,
que no ano 1931 foi declarada Monumento Nacional e, na actualidade, ten a categoria de BIC (Ben de Interese Cultural). O pa-
sado mes de febreiro, a Xunta anunciaba a stia intencion de converter o Castelo nun hotel.

No ano 2009 o monumento foi cedido polo Estado & Xunta de Galicia coa
condicion de dedicalo a “Centro de divulgacion, innovacion e promocion
da moda, o vifio e as augas medicinais da comarca, restauracion e muse-
alizacion dos edificios e arquivo das tradicions da fronteira e pobos proxi-
mos”. En outubro do 2013 comezaron as obras para a rehabilitacion con
ese uso cultural e recreativo, financiadas nun 80% con fondos FEDER.

Un mes mais tarde, sen anuncio oficial nin estudo previo ou documento
que o xustificase, a Axencia Galega de Turismo propon trasladar o actual
parador de turismo (a 400 metros da fortaleza) ao interior do castelo,
abandonando o proxecto inicial, e promovendo as obras cunha urxencia
inusitada. A nova salta aos medios en decembro, provocando a consti-
tucion da Plataforma Cidada en Defensa do Castelo para loitar polo man-
temento do uso publico e cultural de Monterrei. En febreiro de 2014, sen
térense ainda mudado as condicions de cesion, Nufiez Feijéo anuncia a
construcion do hotel no Castelo para Paradores € a cesion do vello pa-
rador a un operador privado. Asi, na mesma contorna, onde antes habia
un s6 hotel en bo estado, pero con graves dificultades para sobrevivir,
agora habera dous.

Tras a denuncia da Plataforma polo uso fraudulento de fondos europeos
aAxencia Galega de Turismo recua e pon a disposicion s fondos propios
para a construcion do hotel de catro estrelas e 13 habitacions. Tamén
foron denunciadas en duas ocasions no xulgado as obras polos estragos
provocados no castelo.

AS “RAZONS” DA XUNTA

1. “Construir un hotel no castelo é a Ginica maneira de rehabilitar e
conservar o monumento”.

As administracidns publicas tefien a obriga de garantir o mantemento do
patrimonio e o dereito de todos os cidadans a acceder a el libremente,

para o0 seu goce e cofiecemento. Privatizar o uso dos espazos centrais
do castelo non so restrinxe ese dereito, senén que rompe o contexto
xeral impedindo a percepcion global do conxunto defensivo e a sua evo-
lucién histérica. Privatizar os bens publicos sé beneficia a uns poucos e
amosa a incompetencia ou as malas intencions das autoridades para
cumprir coas funciéns para as que foron elixidas.

2. “Co hotel garantese o uso cultural e publico do 83% das edifica-
cions e do 100% dos espazos abertos do monumento”.

Esta afirmacion é falsa. A Xunta asegura que se poderan visitar a
Torre das Damas, as loggias e as terrazas e xardins (ademais da
Torre da Homenaxe, que non a nomean); no obstante, as edificacions
de maior superficie son 0 Pazo dos Condes e a Casa Reitoral, € as
Unicas aproveitables para usos culturais no interior do castelo. Coa
apertura do hotel, s6 un 12% das dependencias do BIC seguiria
sendo de acceso publico, ata agora do 100%. A poboacién da co-
marca perdera o elemento fundamental da sua identidade e da sta
paisaxe, sen un beneficio social que o xustifique, e a cidadania, en
xeral, perdera a posibilidade de gozar plenamente do patrimonio que
lles pertence.

3. “O hotel sera un foco de atraccion turistica e dinamizara a eco-
nomia da comarca”.

O verdadeiro atractivo reside na fortaleza, que ben coidada e promocio-
nada, ben xestionada en definitiva, si serviria para revitalizar o turismo
da zona, e mesmo permitir a supervivencia do actual Parador. Resulta
dificil crer que un hotel de 13 habitacions sexa o motor da economia
dunha comarca con mais de 2.000 parados/as, e ademais non existe nin-
gun plan de viabilidade que garanta esta afirmacion. Hai moitos outros
lugares na comarca onde construir un hotel (mesmo, de luxo) sen ter
que facelo nun castelo Unico e sen prezo.



1 - Mais de un milleiro de persoas participaron na manifestacion a prol do uso publico do Castelo de Monterrei, o pasado 19 de abril en Verin. 2 - O 12 de xullo, a romaria de
Monterrei culminou cun emotivo “abrazo” ao Castelo. 3 - O parador vello atopase a 400 metros da fortaleza. 4 - Protesta fronte un mitin do PP en Verin, na campaia das eleccions

europeas.

4. “Mudar o parador ao castelo permitira manter os postos de traballo”.

Un hotel de luxo illado no monte, cunha contorna que presenta un evidente
estado de abandono, coas limitaciéns de confort que impdn o propio mo-
numento, non ten moito futuro. Un Plan Director que pofia en valor o re-
cinto, cun aproveitamento cultural e de lecer, si que permitiria conservar e
mesmo aumentar os postos de traballo vinculados a conservacion e ex-
plotacién do monumento.

A Plataforma cidada en defensa do Castelo de Monterrei ten realizado
constantes mobilizacions na comarca e noutras localidades: recollida de
sinaturas (entregaronse 7.200), campafa de apoio publico, presentacion
de queixas ante os valedores do pobo, manifestaciéns, mesas informa-
tivas, denuncias xudiciais, participacion en actos civicos e culturais, etc.

Destacamos a manifestacion celebrada en Verin, o pasado 19 de abril,
na que participaron arredor de 1.000 persoas; 0 encontro no Parlamento
de Galicia con todos os partidos, incluido o PP, contando co apoio de
todos os grupos da oposicidn; a romaria en Monterrei, 0 12 de xullo, que
rematou cun concorrido e emotivo abrazo ao castelo; ou a comunicacion
presentada no Congreso sobre Educacion e Socializacion do Patrimonio
(sOpA 14) celebrado en Celanova, en setembro.

A Plataforma financiase coas doazons dos seus membros e a venda de
produtos como camisetas, chapas, rifas, lotaria € mesmo dunha edicion
limitada dunha obra doada polo artista verinés Fernando Barreira. A pa-
xina da Plataforma no facebook é a nosa venta cara o mundo, contando
con mais 4.500 membros, e tamén creamos dous blogues, un sobre as
actuacions (castelodemonterrei.wordpress.com), e outro destinado aos
centros educativos (abrazapedras.blogspot.com).

CONSELLO DA CULTURA GALEGA E VALEDOR DO POBO

Duas das xestions da Plataforma tefien dado os seus froitos en forma
de documentos de Institucidns que lexitiman as suas reivindicacions.

O Informe do Consello da Cultura Galega publicado o 13 de outubro
supdn unha clara censura do proxecto da Xunta, solicitando a declaracién
de Conxunto Histérico, a revision do uso hoteleiro, a suspension temporal
das obras, a elaboracién dun Plan Director do Castelo que incida no seu
papel como elemento dinamizador da comarca, complemento do espazo

hoteleiro do parador actual, e que se tefia en conta a opinién dos vecifios
e vecifias.

O Valedor do Pobo nun escrito do 15 de outubro expén moitas das dubi-
das e irregularidades que nos tifiamos denunciado, e solicitalle a Axencia
Galega de Turismo informacion complementaria sobre: os estudos téc-
nicos e econdémicos que avalaron o cambio de uso; 0s motivos que xus-
tifican o inicio das obras sen teren autorizado o cambio de uso ao non
darse motivo de urxencia; cales son as vantaxes economicas da Xunta
coa cesion dos edificios do castelo a Paradores sen ningunha retribucion
pola cesion; cal é o grao de execucion das obras con fins culturais e que
son en todo caso preferentes; e como se vai artellar a xestion unitaria
do conxunto monumental cando se cede a explotacion ou xestion de
parte dos inmobles a outra entidade.

Adia de hoxe seguimos sen saber cal é a verdadeira razén da Axencia
Galega de Turismo para promover un hotel no Castelo de Monterrei
contra a opinion da cidadania e das institucions encargadas da defensa
da cultura e dos dereitos dos galegos e galegas. Ante a prepotencia
da Administracién a Plataforma non pode mais que continuar coa sta
loita, con ou sen parador, para conseguir recuperar Monterrei para todo
0 mundo.

*Neves Amado Rolan e Eladio Anxo Fernandez Manso son membros da Plataforma cidada na de-
fensa do Castelo de Monterrei.

